
Ribhuproktam Granthaprashastinirupanam

ఋభుప్రోక్తం   గ్రన్థప్రశస్తినిరూపణమ్   

(ఏతద్గ్రన్థం   సమభ్యసేత్)
దేవానాం చ ఋషీణాం చ అత్యన్తం దుర్లభం  సదా ।
ఐశ్వరం పరమం జ్ఞానముపదిష్టం   శివేన హి ॥ ౪౧.౭॥
ఏతజ్జ్ఞానం  సమానీతం కైలాసాచ్ఛఙ్కరాన్తికాత్  ।
దేవానాం దక్షిణామూర్తిర్దశసాహస్రవత్సరాన్   ॥ ౪౧.౮॥
విఘ్నేశో బహుసాహస్రం  వత్సరం చోపదిష్టవాన్  ।
సాక్షాచ్ఛివోఽపి పార్వత్యై  వత్సరం చోపదిష్టవాన్  ॥ ౪౧.౯॥
క్షీరాబ్ధౌ చ మహావిష్ణుర్బ్రహ్మణే  చోపదిష్టవాన్  ।
కదాచిత్బ్రహ్మలోకే తు మత్పితుశ్చోక్తవానహమ్ ॥ ౪౧.౧౦॥
నారదాది ఋషీణాం చ ఉపదిష్టం  మహద్బహు ।
అయాతయామం విస్తారం గృహీత్వాఽహమిహాగతః ॥ ౪౧.౧౧॥
న సమం పాదమేకం చ తీర్థకోటిఫలం  లభేత్ ।
న సమం గ్రన్థమేతస్య   భూమిదానఫలం లభేత్ ॥ ౪౧.౧౨॥
ఏకానుభవమాత్రస్య  న సర్వం సర్వదానకమ్ ।
శ్లోకార్ధశ్రవణస్యాపి    న సమం కిఞ్చిదేవ హి ॥ ౪౧.౧౩॥
తాత్పర్యశ్రవణాభావే  పఠంస్తూష్ణీం  స ముచ్యతే ।
సర్వం సన్త్యజ్య సతతమేతద్గ్రన్థం   సమభ్యసేత్ ॥ ౪౧.౧౪॥
సర్వమన్త్రం  చ సన్త్యజ్య ఏతద్గ్రన్థం   సమభ్యసేత్ ।
సర్వదేవాంశ్చ సన్త్యజ్య ఏతద్గ్రన్థం   సమభ్యసేత్ ॥ ౪౧.౧౫॥
సర్వస్నానం చ సన్త్యజ్య ఏతద్గ్రన్థం   సమభ్యసేత్ ।
సర్వభావం చ సన్త్యజ్య ఏతద్గ్రన్థం   సమభ్యసేత్ ॥ ౪౧.౧౬॥
సర్వహోమం చ సన్త్యజ్య ఏతద్గ్రన్థం   సమభ్యసేత్ ।

సర్వదానం చ సన్త్యజ్య ఏతద్గ్రన్థం   సమభ్యసేత్ ॥ ౪౧.౧౭॥
సర్వపూజాం చ సన్త్యజ్య ఏతద్గ్రన్థం   సమభ్యసేత్ ।
సర్వగుహ్యం చ సన్త్యజ్య ఏతద్గ్రన్థం   సమభ్యసేత్ ॥ ౪౧.౧౮॥
సర్వసేవాం చ సన్త్యజ్య ఏతద్గ్రన్థం   సమభ్యసేత్ ।
సర్వాస్తిత్వం చ సన్త్యజ్య ఏతద్గ్రన్థం   సమభ్యసేత్ ॥ ౪౧.౧౯॥
సర్వపాఠం చ సన్త్యజ్య ఏతద్గ్రన్థం   సమభ్యసేత్ ।
సర్వాభ్యాసం చ సన్త్యజ్య ఏతద్గ్రన్థం   సమభ్యసేత్ ॥ ౪౧.౨౦॥
దేశికం చ పరిత్యజ్య ఏతద్గ్రన్థం   సమభ్యసేత్ ।
గురుం వాపి పరిత్యజ్య ఏతద్గ్రన్థం   సమభ్యసేత్ ॥ ౪౧.౨౧॥
సర్వలోకం చ సన్త్యజ్య ఏతద్గ్రన్థం   సమభ్యసేత్ ।
సర్వైశ్వర్యం  చ సన్త్యజ్య ఏతద్గ్రన్థం   సమభ్యసేత్ ॥ ౪౧.౨౨॥
సర్వసఙ్కల్పకం త్యజ్య ఏతద్గ్రన్థం   సమభ్యసేత్ ।
సర్వపుణ్యం చ సన్త్యజ్య ఏతద్గ్రన్థం   సమభ్యసేత్ ॥ ౪౧.౨౩॥
ఏతద్గ్రన్థం   పరం బ్రహ్మ  ఏతద్గ్రన్థం   సమభ్యసేత్ ।
అత్రైవ  సర్వవిజ్ఞానం  అత్రైవ  పరమం పదమ్ ॥ ౪౧.౨౪॥
॥ ఇతి శివరహస్యాన్తర్గతే  ఋభుప్రోక్తం   గ్రన్థప్రశస్తినిరూపణం     సమ్పూర్ణమ్  ॥
-॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౪౧। ౭-౨౪॥
- .. shrIshivarahasyam . shankarAkhyaH ShaShThAMshaH . adhyAyaH 41. 7-24..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

